
Jinak 4 gajah merayau cari makan

Jerantut: Empat gajah be-
tina liar yang merayau men-
cari makanan berdekatan la-
dang sawit di Felda Kota Ge-
langgi Tiga, dekat sini, ber-
jaya dijinakkan dalam ope-
rasi dilakukan Jabatan Per-
lindungan Hidupan Liar dan
Taman Negara (Perhilitan)

Pahang.
Semua gajah ditangkap
Unit Tangkapan Gajah

(UTG) dari Pusat Konservasi
Gajah Kebangsaan (PKGK)
Kuala Gandah, Lanchang itu
dipindahkan ke Taman Pe-
muliharaan Gajah Tasik Ke-
nyir, Terengganu.

Pengarah Perhilitan Pa-

hang, Rozidan Md Yasin ber-
kata, dua gajah denak iaitu
Rambai dan Kasturi yang di-
bawa dari PKGK Kuala Gan-
dah, Lanchang digunakan un-
tuk operasi penangkapan ber-
mula sejak seminggu lalu.
“Ketika pemantauan serta
operasi pertama pada 8 Ogos
lalu, kami menangkap dua
gajah liar manakala dua hari
kemudian, dua lagi ditang-
kap di kawasan pinggir hu-
tan berdekatan ladang sawit
Felda Kota Gelanggi Tiga.
“Empat gajah liar ini ada-
lah kawanan membabitkan
20 hingga 30 gajah yang ma-
sih merayau-rayau dalam

beberapa kumpulan di ka-
wasan Hutan Simpan Tekal
di mukim Tembeling Te-
ngah, Pulau Tawar dan ka-
wasan ladang Felda ini.

“Dua daripadanya dipin-
dahkan semalam (hari ini),
manakala dua lagi dipindah-
kan hari ini (semalam),” ka-
tanya selepas operasi me-
mindah gajah di kawasan la-
dang sawit Felda Gelanggi 3.
semalam.

Beliau berkata, pada masa
sama, Perhilitan mengawal
pergerakan sekawan 12 gajah
liar daripada menceroboh ka-
wasan ladang sawit di Felda
Gelanggi Satu dan Tiga.

ANGGOTA Unit Tangkapan Gajah. Kuala Gandah
dihantar ke Taman Pemuliharaan Gajah Tasik Kenyir di Felda Kota Gelanggi Tiga. Jerantut, Pahang.

